
QORA-QIR SUV HAVZASIDAGI YUKSAK SUV O’SIMLIKLARNING  
TARQALISHI VA EKOLOGIYASI

Bo’riyev Sulaymon Bo’riyevich, Qobilov Aziz Muxtorovich 

Buxoro davlat universiteti

Annotasiya; Qora-qir suv havzasi Buxoro viloyatining janubiy – g‘arbiy 

qismida joylashgan. Kollektor suvlari yig‘ilishi hisobiga hosil bo’lgan. Suv 

havzasining 70-80 % qismi yuksak suv o’simliklari bilan qoplangan. Potamageton,

Myriophyllum, Ceratophylum, Phragmites, Typha turkumining turlari keng tarqalgan 

va bular turli xil ekologik guruhlarga mansub.

Kalit so’zlar: suv o’simliklari, eftrofikatsiya, qora-qir, gidrobiont, kollektor, 

gidotofit

Annotation: The Kara-Kyr reservoir is located in the southwestern part of the 

Bukhara region. It was formed by collecting water from the collector. 70-80% of the 

water basin is covered with tall aquatic plants. Species Potamageton, Myriophyllum, 

Ceratophylum, Phragmites, Typha are widespread and belong to different ecological 

groups.

Keywords: aquatic plants, eutrophication, Kara-kyr, hydrobiont, collector, 

hydrophyte.

Kirish. Buxoro viloyati qishloq xo'jaligi sug'orma dehqonchilikka asoslangan 

bo'lib, doimiy ravishda ekin ekiladigan yerlar qish mavsumida yaxob suvi bilan 

yuviladi. Suvda erigan tuzlar, biologik faol moddalar har yili yuvilib, kollektor-

drenajlar orqali chiqarilib yuboriladi. Ularning tarkibidagi mineral moddalarning 

miqdori 1 l suvda 3-5 g, ayrimlarida esa 10 g/l gacha boradi. Kollektor suvining 

tarkibida faqat nitrat ionlari emas, balki har xil zaxarli moddalar (pestitsidlar) ham 

uchraydi. Bular paxtazor va sholipoyalardagi begona o'tlarga qarshi kurashishda va 

go'zaning bargini to'kish uchun ishlatiladigan preparatlar hisoblanadi. Pestitsidlarning 

kollektorlarga yig'ilishi Buxoro va Xorazm  xududlaridagi zovurlar suvida ko'p

uchraydi.

Kollektor suvining tarkibidagi organik moddalar asosan antropogen faktorlar 

ta'sirida hosil bo'ladi. Buxoro viloyati zovur suvlari yerlarni sug'orish va sho'r yuvish 

natijasida hosil bo'lib, bir nechta ko'llarga yig'iladi. Viloyatdagi jami zovur suvlari 7 ta 

ko'lga yig'iladi. Shular ichidan egallagan maydoning kattaligi  va gidrobiontlar 

sonining ko'pligi bilan Qora-qir ko’li alohida o'rin egallaydi. Qora-qir ko'li (ko'llar 

sistemasi – katta qora-qir, kichik qora-qir, akvarium) Buxoro vohasining shimoliy 

g'arbida joylashgan. Qora-qir kollektor suvlari to'planish hisobiga hosil bo'lgan. 

Shimoliy kollektor ko'l suvining asosiy manbasi hisoblanadi. Ko'ldan suv olinmaydi, 

suvning asosiy qismi bug'lanish va fil`tratsiya hisobiga kamayadi. Ko'lga suv shimoliy 

kollektor orqali 30-40 m3/sekda kiradi, ammo chiqib ketish imkoniyati mavjud emas. 

Qish va bahor oylarida kollektor suvining ko'payishi natijasida ko'lning maydoni, 

mayda ko'lmaklarning hosil bo'lish hisobiga 26,5-27,2 ming gektarga yetadi. Yoz 

oylarining yuqori haroratli kunlarida bug'lanish va filtratsiya yuqori darajaga chiqadi, 

undan tashqari ko'lga kiradigan suv 5-10 m3/sek gacha kamayishi hisobiga ko'lning 

maydoni ancha qisqarib 10-12 ming gektargacha kamayadi. Ko'lning maksimal 

chuqurlig (Katta qora-qir) 7-8 metr, o'rtacha chuqurligi 2,0-2,5 metr, minimal 0,7-1,8 

metrni tashkil  qiladi. Qora-qir ko'lining maksimal chuqurligi umumiy maydonni 5-10 

% ni, o'rtacha chuqurlik 15-20 % ni, minimal chuqurlik 70-80 % ni tashkil qiladi. 

Yozda va kuz oylarida ko'lning sayoz joylari quriydi va eftrofikatsiya kuzatiladi. 

Natijada barcha gidatofit o'simliklar  qurib qoladi.

Tadqiqot materiallari va uslublari: Qora-qir suv havzasida tarqalgan yuksak 

suv o’simliklarni o’rganish bo’yicha dala tadqiqot ishlari 2019-2022-yilda olib borildi. 

Tadqiqot ishlari davomida Qora-qir suv havzasida suv va suv bo‘yida tarqalgan yuksak 

o‘simliklar ob’ekt qilib olindi. Suv havzasining qirg’oqlari va suvida uchraydigan 

o’simliklaridan namunalar olindi va labaratoriyada taksonomik tahlil qilindi. 

O’simlikning turlar tarkibini aniqlashda “Flora Uzbekistana” “Opredelitel rasteniy 

Sredney Azii” ma’lumotlaridan foydalanildi. Gerbariy namunalarini yig‘ishda 

marshrutli metoddan foydalanildi. Turkum va turlarning ilmiy nomlari xalqaro 

indekslar - International Plants Names Index. The Plant List bo‘yicha va taksonlarning 

mualliflari Brummit R.K., Powell C.E. qo‘llanmasi asosida keltirildi. 

Tadqiqot natijalari va ularning muhokamasi. Qora-qir ko'lining 70-90 % 

maydoni yuksak suv o'simliklari bilan qoplangan sayoz suvlik hisoblanadi. Ko’lning 

yuksak suv o’simliklari Shimoliy kollektor suvi hisobiga shakllangan. Ko’lda yuksak 

o’simliklar qirg’oq bo’yi o’simliklari, yarmi suvga botgan holda o’suvchi o’simliklar, 

to’liq suvga botgan holda o’suvchi o’simliklar guruhlariga mansub. Potamageton 

perfoliatus, P.cripus, P.pectinatus, Butomus umbellatus, Myriophyllum spicatum, 

Ceratophylum demersum, Phragmites australis, Typha angustipholia, T.latipholia, 

Scirpus lacustis, Bolboschoenus maritimus kabi o’simliklar borligi aniqlandi.

Ko’lning qirg’oqlarida o’sadigan yuksak suv o’simliklaridan Phragmites 

communis, Typha angustipholia, T.latipholialar o’sadi.

Yarmi suvga botgan holda o’suvchi o’simliklardan Scirpus lacustis, 

Bolboschoenus maritimuslar o’sadi.

To’liq suvga botgan holda o’suvchi o’simliklardan Potamageton perfoliatus, P.

cripus, P. pectinatus, Butomus umbellatus, Myriophyllum spicatum, Ceratophylum 

demersumlar o’sadi.

Bu yuksak o’simliklar ko’llar sistemada turlicha tarqalgan. Masalan katta qora-

qirning chuqurligi qolganlariga nisbatan yuqori bo’lganligi uchun suvda to’liq botgan 

holda o’suvchi o’simliklar ko’p tarqalgan. Akvariumda kichik ko’lmaklar va sayoz 

joylashgaligi sababli, akvarium hududida qirg’oqda o’suvchi va botqoq joylada 

o’sadigan o’simliklar ko’proq uchraydi. Ko’ldagi yuksak o’simliklar ichida eng ko’p 

tarqalgan turlardan biri Phragmitis australis. Akvariumning  80%ni Phragmitis 

australis tashkil qiladi. Balandligi 3,5 – 4 metr, ba’zi hollarda 5 m gacha etadi. Poyasi 

bo’gimli, barglari yassi, eni 5 sm gacha boradi. Iyunda sentabrgacha gullab urug’laydi. 

Ildiz poyali o’simlik bo’lganligi sababli har bir m2 yuzada 50 – 80 ta poya , biomassasi 

esa 10 - 12 kg/m2 (ho’l massa) ni tashkil qiladi. Yalpi maxsuldorlik 100 – 120 tonna 

gektariga. Erta bahorda ko’l maydoni suvning ko’payishi hisobiga kengayadi. Buning 

natijasida qamish egallagan maydon ortadi. Yozning jazirama issiq kunlarida suvning 

parlanishi, filtratsiyasi natijasida ko’lning maydoni qisqaradi. Bundan tashqari 

kollektor suvlarini qishloq ekinlariga qaytarilishi natijasida ko’lga tushadigan suv ham 

kamayadi. Shu sababli ko’l hududida hosil bo’lgan mayda ko’lmaklar qurub qoladi 

natijada ko’lmaklarda o’sgan qamishlarning aksariyati qurub qoladi. 

Yarmi suvga botgan holda o’sadigan o’simliklar ko’lga kollektoning kelib 

quyilish joyida ko’proq uchraydi. Scirpus lacustis – ko’p yillik o’t bo’lib bo’yi 80-20 

sm. Poyasi yumaloq, gullari iyun oyida gullab mevasi avgustda pishadi. Bolboschoe 

maritimus – poyasi uch qirrali, ko’p yillik o’simlik. Bo’yi 15-20 sm ildizpoyasi 

o’rmalab o’sadi. Aprel - may oylarida gullab, iyul – avgustda urug’laydi.

To’liq suvga botgan holda o’suvchi o’simliklar asosan katta qora-qirda uchraydi. 

Butomus umbellatus – soyabongulli suvpiyoz. Ildizpoyali ko’p yillik o’t. Ildizi suv 

tubida joylashgan. Barglari uzun yuqori qismidagi qalami, suzuvchi barglari uzun, 

nozik. Bo’yi 20-50 sm. Ko’lning sayoz botqoq qismida ko’proq uchraydi. May oyidan 

gullashni boshlaydi sentabr oyida urug’laydi. Myriophyllum spicatum – boshoqli 

miriofillum. Ko’p yillik o’t. bo’yi 50-150 sm. Barglari yashil yoki siyoh rangda, 

patsimon qirqilgan. Ceratophylum demersum – tikanli shoxbarg. Ko’p yillik o’t. Bo’yi 

40-150 sm. Poyasi ingichka, silliq. Gullari bir jinsli, barg qo’ltig’ida joylashgan,

changchi gullarining tojbarglari oq, urug’chi gullari gullariniki yashil rangda bo’ladi. 

Iyun oyida gullab avgusda urug’laydi. Asosan katta qora-qirda uchraydi. Potamogeton 

pectinatus – tojli g’ijjak. Ildizpoyali o’simlik bo’lib ildizpoyasi uzun, o’rmalab

o’suvchi. Poyasi 1 m dan ortiq, barglari ensiz qalami, uzunligi 5-16 sm. Iyun avgust 

oylarida gullab urug’laydi. P.crispus – qo’ng’irador g’ijjak. Ildizpoyasi ingichka, 

shoxlangan. Poyasi yassi 4 qirrali. Bo’g’im oralig’I 1-2 sm. Barglari uzun qalami 

nashtarsimon. Asosan iyun avgust oylaridaa gullab urug’laydi.  P.perfoliatus –

o’ramabarg g’ijjak. Poyasini malum darajada barglar o’rab olgan. Er bag’irlab 

o’suvchi ildizpoyaga ega.  Barglarining shakli tuxumsimon, mayda chetlari qirqilgan. 

May sentabr oylarida gullab urug’laydi.

Xulosa va tavsiyalar. Buxoro viloyatining Qora-qir ko’lida 3 ta baliqchilik 

xo’jaligi tashkil qilingan bo’lib, ular asasan baliq ovlash bilan shug’ullanadi. Qora-qir 

ko’lida uchraydigan yuksak suv o’simliklari shu yerdagi o’simlikxo’r baliqlar uchun 

asosiy oziqa hisoblanadi.  

